
Mundësi për Bashkitë e Shqipërisë për aplikim në 

Thirrjen e Këshillit të Evropës për organizimin e 

Asambleve të Qytetarëve 

1. Synimi i thirrjes 

Këshilli i Evropës, përmes Kongresit të Autoriteteve Lokale dhe Rajonale, ka hapur një thirrje 

për propozime në kuadër të projektit “Strengthening Innovative Democracy in South-East 

Europe” (Forcimi i Demokracisë Inovative në Evropën Juglindore), me mbështetjen financiare të 

Gjermanisë. 

Thirrja synon të forcojë demokracinë deliberative në nivel vendor, duke mbështetur organizimin 

e Asambleve të Qytetarëve, ku banorë të përzgjedhur në mënyrë të rastësishme informohen, 

diskutojnë mbi një çështje konkrete dhe hartojnë rekomandime për autoritetet vendore. 

Qëllimi është të rritet pjesëmarrja qytetare në vendimmarrje dhe të forcohen transparenca, 

gjithëpërfshirja dhe kapacitetet e bashkive për përdorimin e metodave inovative të demokracisë 

pjesëmarrëse. 

2. Cilat projekte do të mbështeten? 

Do të mbështeten projekte që organizojnë dhe zbatojnë një Asamble të Qytetarëve për trajtimin e 

një çështjeje konkrete me rëndësi për komunitetin vendor. 

Procesi duhet të përfshijë informimin e pjesëmarrësve, diskutimin e strukturuar dhe hartimin e 

rekomandimeve për shqyrtim nga bashkia. Asambleja duhet të zgjasë jo më pak se katër ditë. 

Projektet duhet të parashikojnë një proces të qartë organizimi dhe një angazhim institucional për 

shqyrtimin dhe ndjekjen e rekomandimeve të qytetarëve. 

3. Cilat janë fushat dhe tipet e aktiviteteve që mund të 

mbështeten? 

Thirrja nuk përcakton sektorë tematikë të mbyllur. Bashkitë mund të propozojnë çështje që 

lidhen me nevojat dhe sfidat e komunitetit, si planifikimi urban, mjedisi, hapësirat publike, 

shërbimet vendore ose përfshirja sociale. Këto janë shembuj orientues dhe jo lista zyrtare e 

temave të thirrjes. 

Aktivitetet e pranueshme përfshijnë: 

 Planifikimin institucional: krijimin e ekipit të koordinimit, përcaktimin e përgjegjësive 

dhe hartimin e planit të punës. 



 Përcaktimin e temës: identifikimin e çështjes për diskutim dhe konsultimin me 

institucionet, ekspertët dhe aktorët përkatës. 

 Projektimin e Asamblesë: përcaktimin e numrit të pjesëmarrësve, strukturës së 

sesioneve dhe metodave të hartimit të rekomandimeve. 

 Përzgjedhjen e qytetarëve: zbatimin e një procesi përzgjedhjeje të rastësishme 

(sortition), që siguron përfaqësim të balancuar dhe të larmishëm. 

 Informimin e pjesëmarrësve: përgatitjen e materialeve informuese mbi temën, rregullat 

dhe rezultatet e pritshme. 

 Organizimin e Asamblesë: sigurimin e ambienteve, pajisjeve, transportit, akomodimit 

kur nevojitet, kateringut dhe dokumentimit. 

 Mbështetjen e pjesëmarrjes: mbulimin e dietave dhe shpenzimeve të tjera të 

pranueshme të qytetarëve. 

 Komunikimin publik: informimin mbi procesin, përzgjedhjen e pjesëmarrësve dhe 

rezultatet e Asamblesë. 

Këshilli i Evropës do të ofrojë veçmas ekspertizë metodologjike për projektimin dhe lehtësimin e 

Asamblesë, pa e përfshirë këtë kontribut në shumën maksimale të grantit. 

4. Kush mund të aplikojë dhe cilat janë zonat përfituese? 

Aplikantë të pranueshëm janë autoritetet vendore të gjashtë vendeve: Shqipërisë, Bosnjë-

Hercegovinës, Kosovës*, Malit të Zi, Maqedonisë së Veriut dhe Serbisë. 

Bashkitë aplikuese duhet: 

 Të jenë të krijuara ligjërisht dhe të njohura zyrtarisht. 

 Të kenë kapacitet financiar, administrativ dhe profesional për zbatimin e projektit. 

 Të kontribuojnë me burimet e tyre ose të sigurojnë bashkëfinancim nga palë të treta. 

 Të caktojnë një koordinator projekti me njohuri të anglishtes në nivelin B2, i cili duhet të 

marrë pjesë në kursin elektronik të NALAS-it për organizimin e proceseve deliberative 

në nivel vendor. 

Individët, partitë politike, ndërmarrjet private dhe organizatat që nuk janë autoritete vendore nuk 

mund të aplikojnë si aplikantë kryesorë. Organizatat e shoqërisë civile dhe ekspertët mund të 

marrin pjesë si partnerë ose kontribuues. 

Parashikohen tri grante gjithsej për të gjashtë vendet, me vëmendje ndaj shpërndarjes 

gjeografike dhe larmisë tematike. Lejohet vetëm një aplikim për aplikant; aplikimet e 

shumëfishta sjellin përjashtimin e të gjitha aplikimeve përkatëse. 

5. Sa është buxheti i thirrjes? 

Buxheti i përgjithshëm indikativ është 90.000 euro, me një grant maksimal prej 30.000 eurosh 

për projekt. 



Bashkia duhet të kontribuojë në projekt përmes burimeve financiare, burimeve njerëzore, 

kontributeve në natyrë ose mbështetjes nga palë të treta. Thirrja nuk përcakton një përqindje 

minimale fikse të bashkëfinancimit. 

Pagesat parashikohen në tri këste: 

 50% pas nënshkrimit të marrëveshjes së grantit. 

 30% pas miratimit të raportit të parë narrativ dhe financiar të progresit. 

 20% pas miratimit të raporteve përfundimtare dhe dokumentacionit përkatës. 

6. Cilat janë kostot e pranueshme? 

Kostot duhet të jenë të nevojshme, të justifikuara dhe të lidhura drejtpërdrejt me zbatimin e 

Asamblesë. Kategoritë kryesore janë: 

 Kostot logjistike dhe organizative, përfshirë ambientet, pajisjet dhe kateringun. 

 Kostot e burimeve njerëzore të nevojshme për projektin. 

 Kostot e përzgjedhjes së rastësishme dhe rekrutimit të pjesëmarrësve. 

 Dietat, transporti dhe shpenzimet e tjera të pranueshme të pjesëmarrjes së qytetarëve. 

 Shpenzime të tjera të drejtpërdrejta, të justifikuara dhe të miratuara në buxhet. 

Shpenzimet duhet të dokumentohen me kontrata, fatura, dokumente të pranimit të shërbimeve 

dhe prova pagesash, sipas kërkesave të Këshillit të Evropës. 

Nuk pranohen projekte që financojnë palë të treta përmes rigranteve, përqendrohen kryesisht në 

bursa individuale ose trajnime, mbështesin parti politike apo promovojnë interesa politike, 

ideologjike, fetare ose tregtare. Gjithashtu, nuk pranohen aplikime nga subjekte të papranueshme 

ose projekte të përfunduara përpara nënshkrimit të marrëveshjes së grantit. 

7. Si bëhet aplikimi? 

Aplikimi duhet të dërgohet në mënyrë elektronike, në format Word dhe/ose PDF, në adresën e 

mëposhtme: 

Email: see.dd@coe.int 

Dosja duhet të përmbajë: 

1. Formularin e aplikimit të plotësuar dhe të nënshkruar (Aneksi I). 

2. Buxhetin paraprak sipas modelit zyrtar (Aneksi II). 

3. Letrën e interesit nga kryetari i bashkisë. 

4. Deklaratën e angazhimit financiar dhe bashkëfinancimit. 

5. Letrën e emërimit të koordinatorit të projektit. 

6. Listën e pronarëve dhe drejtuesve ekzekutivë, sipas kërkesave të thirrjes për personat 

juridikë. 

mailto:see.dd@coe.int


Subjekti i email-it: “Call for proposals for organising Citizens’ Assembly in South-East 

Europe” 

Aplikimet e paplota nuk do të shqyrtohen. Pyetjet për thirrjen duhet të dërgohen në gjuhën 

angleze, në të njëjtën adresë, jo më vonë se një javë përpara afatit të aplikimit. 

8. Kur është afati i fundit? 

Afati përfundimtar për dorëzimin e aplikimeve është 20 nëntor 2026, ora 23:59 CET. 

Aplikimet e mbërritura pas këtij afati nuk do të merren në konsideratë. 

Afatet kryesore të thirrjes: 

 26 tetor 2026: publikimi i thirrjes. 

 2 dhe 9 nëntor 2026: sesionet informuese online. 

 20 nëntor 2026: afati i fundit për aplikim. 

 15 dhjetor 2026: njoftimi i rezultateve. 

 21 dhjetor 2026: nënshkrimi i marrëveshjeve të grantit. 

 1 janar – 31 korrik 2027: periudha e parashikuar e zbatimit. 

Raportet përfundimtare duhet të dorëzohen jo më vonë se një muaj pas përfundimit të projektit. 

9. Si do të vlerësohen projektet? 

Aplikimet do të vlerësohen sipas kritereve të mëposhtme: 

 30% – Relevanca dhe vlera e shtuar për demokracinë deliberative dhe qeverisjen 

vendore. 

 20% – Përputhshmëria me kërkesat e thirrjes. 

 15% – Cilësia e aplikimit dhe buxhetit, përfshirë qartësinë dhe efektivitetin e kostove. 

 15% – Përvoja dhe kapacitetet e bashkisë aplikuese. 

 20% – Angazhimi politik dhe institucional për shqyrtimin dhe ndjekjen e 

rekomandimeve të qytetarëve. 

Do të vlerësohen pozitivisht angazhimi i qartë i bashkisë, përfshirja e aktorëve të ndryshëm 

vendorë dhe ekzistenca e një plani të besueshëm për shqyrtimin dhe ndjekjen e rekomandimeve 

të Asamblesë. 

10. Linku i thirrjes 

Dokumentacioni i plotë, formulari i aplikimit dhe modeli i buxhetit gjenden në faqen zyrtare të 

Këshillit të Evropës: 

https://www.coe.int/en/web/skopje/home/-/asset_publisher/5zunXLVVJMob/content/open-call-

for-grants-to-support-for-local-authorities-in-organising-citizens-assemblies-in-south-east-europe 

https://www.coe.int/en/web/skopje/home/-/asset_publisher/5zunXLVVJMob/content/open-call-for-grants-to-support-for-local-authorities-in-organising-citizens-assemblies-in-south-east-europe
https://www.coe.int/en/web/skopje/home/-/asset_publisher/5zunXLVVJMob/content/open-call-for-grants-to-support-for-local-authorities-in-organising-citizens-assemblies-in-south-east-europe


Shënim: Ky informacion është përgatitur për qëllime informuese mbi bazën e dokumentacionit 

zyrtar. Bashkitë e interesuara duhet të konsultojnë thirrjen origjinale për të verifikuar të gjitha 

kërkesat përpara aplikimit. 

